ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, «ԱՐՄՓԱՈՒԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԵՎ «ՌԵՆԿՈ» Ս.Պ.Ա-Ի ՄԻՋԵՎ ՇՐՋԱՆԱԿԱՅԻՆ ՀԱՄԱՁԱՅՆԱԳՐԻ ՀԱՄԱՁԱՅՆ ԿՆՔՎԱԾ ՈՒՂՂԱԿԻ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԼՐԱՑՈՒՑԻՉ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավիճակը. 
[bookmark: _GoBack]2019թ. հունվարի 17‑ի նիստում Կառավարությունը հավանություն է տվել Կառավարության, «Արմփաուեր» ՓԲԸ-ի և «Ռենկո» Ս․Պ․Ա․-ի միջև կնքված Շրջանակային համաձայնագրի համաձայն Ուղղակի պայմանագրին (այսուհետ՝ Ուղղակի Պայմանագիր), որն այնուհետև կնքվել է Կողմերի միջև: 
Հաշվի առնելով, որ Ուղղակի Պայմանագրի Բաժին 16-ը (Կարգավորող օրենք. Վեճերի լուծում), պարունակում է էական վրիպակ, որը ոչ կիրառելի է դարձնում պայմանագրի արբիտրաժային դրույթները՝ անհրաժեշտ է դրանում կատարել փոփոխություն։  Մասնավորապես, Ուղղակի Պայմանագրի Բաժին 16(c)-ը սահմանում է, որ վեճերը կարգավորվում են արբիտրաժի միջոցով՝ Միջազգային առևտրի պալատի Արբիտրաժի կանոններին համապատասխան («ՄԱԿ կանոններ»), սակայն այն միաժամանակ սահմանում է, որ Լոնդոնի Միջազգային արբիտրաժային դատարանը հանդես է գալիս որպես նշանակող մարմին և կառավարիչ, ինչն իրագործելի չէ ՄԱԿ Կանոնների ներքո:
Այդ նպատակով Արդարադատության նախարարության կողմից Ծրագիրը Վարկավորողների հետ սկսված բանակցությունների արդյունքում հնարավոր է եղել Ուղղակի պայմանագրի 16(c) կետից հանել Լոնդոնի Միջազգային արբիտաժային դատարանին վերաբերող նախադասությունը։ Ըստ այդմ՝ փոփոխության է ենթարկվել Ուղղակի Պայմանագրի արբիտրաժային դրույթը։ 

Հիմնական փոփոխությունը
Ուղղակի Պայմանագրի 16 (c) կետը նախատեսում է ՛՛Ցանկացած Վեճ պետք է ի վերջո լուծվի արբիտրաժի միջոցով՝ Միջազգային առևտրի պալատի այդ պահին գործող Արբիտրաժի Կանոններին համապատասխան («ՄԱՊ Կանոններ»): Միջազգային արբիտրաժի Լոնդոնի դատարանը հանդես է գալիս որպես նշանակող մարմին և կառավարիչ՛՛:
 
Առաջարկվող փոփոխությունը. 
ա) հանվում է 16 (c) կետի հետևյալ նախադասությունը՝ «Միջազգային արբիտրաժի Լոնդոնի դատարանը հանդես է գալիս որպես նշանակող մարմին և կառավարիչ» :

Ակնկալվող արդյունքը
	Առաջարկվող փոփոխության ընդունման արդյունքում՝ Ուղղակի Պայմանագրի 16-րդ գլխով նախատեսված վեճերի լուծման կարգը դառնում է իրագործելի և ազատվում է պարունակող հակասություններից։ 

